
KUVENDI 
PROJEKT-LIGJ
“PËR 
DISA SHTESA DHE NDRYSHIME NË LIGJIN NR. 7895 DATË 27.01.1995 “KODI PENAL I REPUBLIKËS SË SHQIPËRISË”, I NDRYSHUAR
Në mbështetje të neneve 78 dhe 83 pika 1 të Kushtetutës, me propozimin e Këshillit të Ministrave, 

KUVENDI

I REPUBLIKËS SË SHQIPËRISË
VENDOSI:
Në ligjin nr. 7895 datë 27.01.1995 “Kodi Penal i Republikës së Shqipërisë”, i ndryshuar, bëhen këto shtesa dhe ndryshime:
Neni 1
Në nenin 58, paragrafi i parë, para togfjalëshit “mund të vendosë” shtohet togfjalëshi: “kur nuk mund të vendoset në provë”. 

Neni 2
Në nenin 62, paragrafi i dytë, ndryshon si vijon:
“Nëse i dënuari, gjatë afatit të provës, shkel kushtet ose detyrimet që i janë vendosur, shërbimi i provës informon prokurorin dhe i kërkon gjykatës ndryshimin e kushteve ose detyrimeve apo revokimin e alternativës të dënimit me burgim.

Për shkelje të lehta të kushteve ose të detyrimeve që i janë vendosur nga gjykata, Shërbimi i Provës ka të drejtë të japë paralajmërim, i cili regjistrohet nё dosjen personale të të dënuarit.”
Neni 3
Në nenin 63, paragrafi i fundit, ndryshon si vijon:

Nëse i dënuari nuk kryen punën me interes publik, nuk mban kontakte me shërbimin e provës apo shkel kushtet ose detyrimet e tjera, të vendosura nga gjykata, Shërbimi i Provës informon prokurorin dhe i kërkon gjykatës ndryshimin e kushteve ose detyrimeve apo revokimin e alternativës të dënimit me burgim. Gjykata, në këtë rast, vendos sipas nenit 62 të këtij Kodi.
Neni 4
Ky ligj hyn në fuqi 15 ditë pas botimit në “Fletoren Zyrtare”.

